
 

ᑐᓴᒐᒃᓴᑦ ᓴᕿᑎᑕᐅᔪᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖏᑦᑕ ᓈᓴᐅᑎᖓ 12MN036 

 

ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᓴᕿᑎᑦᓯᓚᐅᖅᐳᑦ ᑭᖑᓪᓕᕐᒥᒃ ᑐᓴᓂᕐᒥᒃ ᖃᐅᔨᓴᕐᓂᖓᓄᑦ ᓴᐱᓐᓇ 

ᒍᓗᓯᐅᖅᑎᑦ ᐅᔭᕋᓂᒃᓗ ᕿᑉᓕᖅᑐᓂᒃ ᑯᐊᐳᕆᓴᓐ ᓴᓐᓂᖓᔪᑉ ᑯᖓᓐᓂ ᒍᓗᓯᐅᕐᓂᖅ ᑐᒃᓯᕋᐅᑎᖓᓐᓂᒃ 

 

ᐃᖃᓗᒃᑐᑎᐊᒻᒥ, ᓄᓇᕗᒻᒥ – ᔪᓐᓂ 15, 2016: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ (ᓄᓇᕗᒻᒥ ᐊᕙᑎᓕᕆᔨᑦ 

ᑲᑎᒪᔨᖏ ᐅᕙᓗᕙ ᑲᑎᒪᔨᖏᑦ) ᐱᐊᓂᒃᓯᒪᓕᕐᒪᑕ ᖃᐅᔨᓴᕐᓂᕐᒥᒃ ᓴᐱᓐᓇᑯᑦ ᒍᓗᓯᐅᖅᑎᑦ ᑯᐊᐳᕆᓴᖓᑕ 

ᓴᓐᓂᖓᔪᑉ ᑯᖓᓐᓂ ᒍᓗᓯᐅᕐᓂᖅ ᑐᒃᓯᕋᐅᑎᖓᓂᒃ ᐊᒻᒪ ᑐᓂᓯᓯᒪᓕᕐᒪᑕ ᑭᖑᓪᓕᕐᒥᒃ ᑐᓴᓂᕐᒥ ᐅᓂᑉᑲᒻᒥᒃ, 

ᐃᓚᐅᑉᓗᒋᑦ ᐊᑐᓕᖁᔭᐅᓯᒪᔪᑦ, ᑲᓇᑕᐅᑉ ᒥᓂᓯᑕᖓᓄᑦ ᓄᓇᖃᖅᖃᓯᒪᔪᑦ ᐅᑭᐅᖅᑕᖅᑐᒥᐅᓪᓗ ᖃᐅᔨᓴᖁᑉᓗᒍ 

ᐊᒻᒪ ᐃᓱᒪᓕᐅᖁᑉᓗᒍ. 

 

ᖃᐅᔨᓴᕐᓂᖅ ᐱᐊᓂᒃᑎᓪᓗᒍ ᐊᒃᑐᐃᔪᑕᐅᓇᔭᖅᑐᓂᒃ ᐃᓄᓯᕐᒧᑦ ᓄᓇᒥᒃᓗ ᑐᒃᓯᕋᐅᒻᒧᑦ, ᓄᓇᕗᒻᒥ ᐊᕙᑎᓕᕆᔨᑦ 

ᑲᑎᒪᔨᖏ ᐃᓱᒪᓕᐅᓚᐅᕐᒪᑕ ᐊᒃᑐᐃᑕᐃᓕᔪᑕᐅᓇᔭᖅᑐᑦ ᓄᓇᒥᒃ ᐃᓄᓯᕐᒥᒃᓗ ᓄᓇᕗᒥ ᐊᒻᒪ ᐃᓚᐅᑉᓗᒍ 

ᓄᓇᑦᓯᐊᖅ, ᐊᕙᑎᓕᕆᔨᒃᑯᑦ ᐃᓱᒪᒋᔭᖓ ᒪᓕᒃᓗᒍ, ᒥᐊᓂᕆᔭᐅᑎᐊᕐᓂᖅ ᐊᒻᒪ ᐊᒃᑐᐃᑕᐃᓕᔪᑎᒃᓴᓂᒃ 

ᓴᕿᑎᑦᓯᓂᖅ, ᑐᒃᓯᕋᐅᑦ ᓴᓐᓂᖓᔪᑉ ᑯᖓᓐᓂ ᒍᓗᓯᐅᕐᓂᖅ ᑲᔪᓯᔭᕆᐊᖃᖏᒻᒪᑦ ᒪᓐᓇᐅᔪᖅ.  

 

ᑐᕋᒐᖏᑦ ᐅᑯᐊ ᓴᓐᓂᖓᔪᑉ ᑯᖓᓐᓂ ᒍᓗᓯᐅᕐᓂᖅ ᑐᒃᓯᕋᐅᑎᖓᑕ ᐃᓗᓕᖃᖅᐳᖅ ᐃᖏᕋᔪᑕᐅᔪᓂᒃ, 

ᓴᓇᔭᐅᓂᖏᓐᓂᒃ, ᐃᖏᕋᑎᑕᐅᓂᖓᓂᒃ, ᐅᑎᖅᑎᑕᐅᓂᖓᓂᒃ ᓄᓇᐅᑉ ᐊᒻᒪ ᐅᑯᐊᖅᑕᐅᓂᖓᑕ 

ᖃᐅᔨᓴᒐᐅᓂᖓᓂᒃ ᒍᓗᓯᐅᕐᓂᐅᑉ ᐅᔭᕋᖕᓂᐊᕐᕕᖓᑕ ᕿᑎᕐᒥᐅᓐᓂ. ᐱᓕᕆᐊᖑᓂᐊᖅᑐᖅ ᐃᓂᖃᕋᔭᖅᐳᖅ 

ᐃᒻᒪᖃ 400 ᑭᓚᒥᑐ ᑭᕙᑕᓐᓂ ᐃᖃᓗᒃᑐᑎᐊᑉ, 95 ᑭᓚᒥᑐ ᓂᒋᐊᓐᓂ ᕿᖓᐅᑉ, ᐊᒻᒪ 520 ᑭᓚᒥᑐ ᑭᕙᑕᓐᓂ 

ᔨᐊᓗᓇᐃ, ᓄᓇᑦᓯᐊᕐᒥ. ᓇᖕᒥᓂᖃᖅᑐᖅ ᐅᒥᖓ ᓴᓐᓂᖓᔪᑉ ᑯᖓᓐᓂ ᒍᓗᓯᐅᕐᓂᖅ ᐅᑯᐊ ᓴᐱᓇ ᒍᓗᓯᐅᖅᑎᑦ 

ᕿᑉᓕᖅᑐᓂᒃ ᐅᔭᕋᒃᓯᐅᖅᑎᑦ ᑯᐊᐳᕆᓴᖓ (ᐱᓕᕆᐊᖃᖅᑐᖅ). 

 

ᐊᑯᓂᐅᑎᒋᔪᖅ ᐅᑭᐅᓐᓂ ᓯᑕᒻᓂᒃ (4) ᖃᐅᔨᓴᕐᓂᕐᒥ ᐊᒻᒪ ᐊᒥᓱᐃᓗᑎᒃ ᑲᑎᒪᑦᑕᕐᓗᑎᒃ, ᐅᖃᐅᓯᐅᒃᓴᓂᒃ 

ᑲᑎᖅᓱᐃᑉᓗᑎᒃᓗ ᐊᒻᒪ ᑭᖑᓪᓕᕐᒥ ᑐᓴᓐᓂᕐᒥ ᐃᓕᖓᑉᓗᒍ ᖃᐅᔨᓴᕐᓂᕐᒧᑦ ᐱᓕᕆᐊᕐᒧᑦ, ᓄᓇᕗᒻᒥ ᐊᕙᑎᓕᕆᔨᑦ 

ᑲᑎᒪᔨᖏ ᑐᓴᓚᐅᕐᒪᑕ ᓯᕗᓂᕐᒥ ᓄᓇ ᕿᓂᕐᕕᐅᓯᒪᓕᖅᑎᑦᓗᒍ ᐊᓯᖏᓐᓄᑦ ᐅᔭᕋᒃᑕᕆᐊᓄᑦ, ᐅᑉᓗᒥ ᓱᓕ 

ᐱᐅᓂᖓ ᑕᑯᕋᓐᓂᕐᓂᖓ ᑕᑯᒃᓴᐅᑐᐃᓐᓇᖅᐳᖅ ᐊᒻᒪ ᐃᓚᖓ ᓱᓕ ᐊᒃᑐᒐᐅᓯᒪᖏᓗᓂ ᐊᖏᔪᒥᒃ ᐊᒻᒪ 

ᐊᒃᑐᐃᔪᑕᐅᓂᐊᖅᑐᓄᑦ ᐱᑕᖃᖏᓗᓐᓂ. ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏ ᑐᓴᓚᐅᕐᒪᑕ ᐊᖏᔪᒥᒃ 

ᐃᓱᒪᓗᒍᑎᑕᖃᕐᒪᑦ ᑲᔪᓯᓇᔭᕐᓂᖓᓄᑦ ᐱᓕᕆᐊᖑᔪᑉ ᐊᒃᑐᐃᓂᖃᕋᔭᕐᒪᑦ ᑐᒃᑐᓂᒃ ᓄᓇᕗᒥ ᐊᒻᒪ ᓄᓇᑦᓯᐊᕐᒥ 

ᐅᑉᓗᒥᐅᔪᖅ ᐊᒥᓱᓂᖏᑦ ᒥᑭᓗᐊᓕᖅᑎᓪᓗᒋᑦ. ᐊᒪᓗ ᓱᓕ, ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏ ᑐᓴᓚᐅᕐᒪᑕ 

ᑐᓴᕈᒥᓇᖏᑐᓂᒃ ᐊᒃᑐᐃᔪᑕᐅᓇᔭᖅᑐᓂᒃ ᐊᖑᓇᓱᒃᑕᐃᓕᓂᕐᒧᑦ ᐊᒻᒪ ᒥᐊᓂᕆᔭᐅᓂᖏᑕ ᐊᕿᒃᑕᐅᓯᒪᓂᖏᓐᓂᒃ 

ᐊᒃᑐᐃᓂᖃᖅᑐᓂᒃ ᓄᓇᓕᖕᓂᒃ ᓄᓇᑦᓯᐊᕐᒥ. ᐊᕙᑎᓕᕆᔨᒃᑯᑦ ᑲᑎᒪᔨᖏ ᑐᓴᓚᐅᕐᒥᖕᒪᑕ ᓇᓗᓇᕐᒪᑦ ᓱᓕ 

ᖃᐅᔨᓴᕐᓂᕐᒧᑦ, ᒥᐊᓂᖅᓯᓂᕐᒧᑦ ᐊᒻᒪ ᐊᒃᑐᐃᑕᐃᓕᓂᕐᒧᑦ ᑐᒃᑐᓄᑦ ᐊᑐᒐᐅᔪᖕᓇᖅᑐᓂᒃ.  

 

ᑐᓴᓂᕐᒥ ᑭᖑᓪᓕᕐᒥ ᑎᑎᕋᖅᓯᒪᖕᒪᑦ ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏᑕ ᖃᐅᔨᓴᕐᓂᖓᑦ ᐊᕙᑎᒥᐅᑕᓂᒃ 

ᐃᓄᓯᕐᒥᒃᓗ ᐊᒃᑐᐃᓂᐅᓇᔭᖅᑐᓂᒃ ᐅᕗᖓ ᓴᓐᓂᖓᔪᑉ ᑯᖓᓐᓂ ᒍᓗᓯᐅᕐᓂᐅᑉ ᑐᒃᓯᕋᐅᑎᖓᓂᑦ ᐊᒻᒪ 

ᐃᓱᒪᓕᐅᒐᓂᒃᓯᒪᑉᓗᑎᒃ ᐊᒃᑐᐃᔪᑕᐅᓇᔭᖅᑐᑦ ᐊᕙᑎᒥᒃ ᐃᓄᓯᕐᒥᒃᓗ ᓄᓇᕗᒻᒥ ᑭᓯᐊᓂᑕᐅᖅ ᓄᓇᑦᓯᐊᕐᒥ, ᑕᐃᒪ 

ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏ ᐃᓱᒪᕗᑦ, ᒥᐊᓂᕆᔭᐅᑎᐊᓚᖏᒪᑕ ᐊᒻᒪ ᐊᒃᑐᐃᑕᐃᓕᔪᑎᖏ 



ᒥᑭᓂᖅᓴᐅᓕᖅᑎᑕᐅᓗᑎᒃ, ᑐᒃᓯᕋᐅᑦ ᓴᓐᓂᖓᔪᑉ ᑯᖓᓐᓂ ᒍᓗᓯᐅᕐᓂᖅ ᒪᓐᓇ ᑲᔪᓯᓇᔭᖏᒪᑦ.  

 

ᐱᓗᐊᖅᑐᒥᒃᓕ, ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏ ᐃᓱᒪᓕᐅᖅᓯᒪᖕᒪᑕ ᐊᒃᑐᐃᓂᖃᕋᔭᕐᒪᑦ ᑐᒃᑐᓄᑦ 

ᐊᓯᖏᓐᓄᓪᓗ ᓄᓇᒥᐅᑕᓄᑦ ᓂᕐᔪᑎᓄᑦ, ᐃᖃᓗᖕᓄᑦ, ᑕᓯᕐᒥᐅᑕᓄᑦ ᐊᒻᒪ ᑕᕆᐅᕐᒥᐅᑕᓄᓪᓗ 

ᐊᓯᖑᖅᑎᑦᓯᓇᔭᖅᑐᑦ ᐃᓄᓯᕐᒥᒃ ᐱᕙᓪᓕᐊᓂᕐᒥᒃᓗ ᑕᑉᑯᐊ ᐊᒃᑐᐃᓂᖏ. ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏ 

ᐃᓱᒪᓕᐅᖅᓯᒪᖕᒪᑕ ᐊᒃᑐᐃᓂᐅᔪᑦ ᑐᒃᑐᓄᑦ ᐊᒻᒪ ᓄᓇᖁᑎᖏᓐᓄᑦ ᐊᓯᖏᓐᓂᒃ ᓄᓇᐅᑉ ᐊᕕᒃᓯᒪᓂᖏᓐᓂᒃ 

ᐊᒃᑐᐃᓇᔭᕐᒪᑕ ᑐᒃᑐᑦ ᐊᒥᓱᖏᓗᐊᓕᖅᑎᓪᓗᒋᑦ. ᓇᓗᓇᕐᓂᖓ ᐊᖏᓗᐊᖅᑎᓪᓗᒍ ᑲᔪᓯᓇᔭᕐᓂᖅᐸᑦ ᐊᒻᒪ 

ᐊᑐᓕᕋᔭᕐᓂᖅᐸᑦ ᒥᐊᓂᖅᓯᔪᑕᐅᔪᓂᒃ ᐊᒃᑐᐃᑕᐃᓕᓂᕐᒧᑦ, ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏ ᐅᒃᐱᕈᓱᖏᒪᑕ 

ᐊᒃᑐᐃᑕᐃᓕᔪᑎᑦ ᐊᕙᑎᒧᑦ ᐃᓄᓯᕐᒧᓪᓗ ᓄᖑᑎᖅᑕᐅᓚᖏᒪᑕ ᐱᓕᕆᐊᖑᓂᐊᖅᑐᑉ ᐃᖏᕋᓂᖓᓂ. 

 

ᑭᓯᐊᓂ, ᐊᕙᑎᓕᕆᔨᒃᑯᑦ ᐃᓕᑕᖅᓯᓯᒪᖕᒪᖓ ᓯᕗᓂᕐᒥ ᐊᖏᓂᖅᓴᐅᓇᔭᕐᒪᑦ ᐊᒃᑐᐃᓂᐅᓇᔭᖅᑐᑦ 

ᐃᓱᒪᓕᐅᕈᑕᐅᔪᓪᓗ ᖃᓄᐃᓂᐊᕐᓂᖓᓂᒃ ᐊᒃᑐᐃᑕᐃᓕᔪᑕᐅᓂᐊᖅᑐᑦ ᑐᒃᓯᕋᐅᖅᑐᒥᑦ ᑐᓂᓇᔭᖅᑕᖏ ᓴᓐᓂᖓᔪᑉ 

ᑯᖓᓐᓂ ᒍᓗᓯᐅᕐᓂᖅ ᐱᓕᕆᐊᖓᑕ ᑐᒃᓯᕋᐅᑎᖓ ᐃᓱᒪᓕᐅᒐᐅᑎᓪᓗᒍ. ᐊᒻᒪ ᓱᓕ, ᐊᕙᑎᓕᕆᔨᑦ ᑲᑎᒪᔨᖏ 

ᐃᓚᐅᑎᑦᓯᖕᒪᑕ, ᓇᒻᒪᑎᐊᕐᓂᖅᐸᑦ, ᒪᓕᒐᒃᓴᓂᒃ ᐊᑐᓕᖁᔭᐅᔪᓂᒃ ᐱᓕᕆᐊᖑᔪᓄᑦ ᐊᒻᒪ ᑐᓴᒐᒃᓴᓂᒃ 

ᐃᑲᔪᕐᓂᐊᖅᑐᓂᒃ ᐊᕙᑎᓕᕆᔨᒃᑯᑦ ᖃᐅᔨᓴᕐᓂᖓᓐᓄᑦ ᓯᕗᓂᕐᒥ ᑐᒃᓯᕋᐅᑎᓂᒃ.  

 

ᑭᖑᓪᓕᖅ ᑐᓴᓐᓂᖅ ᐅᓂᑉᑲᖅ ᐊᒻᒪ ᐱᐊᓂᒃᓯᒪᔪᑦ ᖃᐅᔨᓴᕈᑎᑦ, ᑎᑎᕋᖅᓯᒪᔪᑦ ᑐᓂᔭᐅᓯᒪᔪᑦ ᐊᒻᒪ ᓄᐃᑕᔪᑦ 

ᓴᕿᑎᑕᐅᓚᐅᖅᐳᑦ ᑭᖑᓪᓕᕐᒥ ᑐᓴᓂᕐᒥ ᑐᕋᖓᔪᑦ ᐊᕙᑎᓕᕆᔨᑦ ᖃᐅᔨᓴᕐᓂᖓᓐᓄᑦ ᑕᑯᔭᐅᔪᖕᓇᖅᐳᑦ 

ᖃᕆᑕᐅᔭᒃᑯᑦ ᐅᕙᓐᓂ www.nirb.ca ᐅᑯᐊ ᐊᑐᕐᓗᒋᑦ ᒪᓕᒐᐃᑦ ᑎᑎᕋᖅᑕᐅᓯᒪᔪᑦ: 

 Project Name: Back River Project 

 NIRB File No.: 12MN036 

 Application No.: 124149 

ᑐᑭᓕᐅᖅᓯᒪᔪᑦ ᐅᓂᑉᑲᑦ ᓴᕿᑎᑕᐅᓂᐊᖅᐳᑦ ᐊᒻᒪ ᑕᑯᔭᒃᓴᐅᓗᑎᒃ ᖃᕆᑕᐅᔭᒃᑯᑦ ᐱᐊᓂᒃᓯᒪᓕᖅᐸᑕ. 

 

ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏ ᖁᔭᓕᕗᑦ ᐃᓚᐅᔪᓂᒃ ᖃᐅᔨᓴᕐᓂᕐᒥ, ᐊᒻᒪ ᐱᓕᕆᓯᒪᔪᓂᒃ ᑲᑐᔨᑉᓗᑎᒃ ᐊᒻᒪ 

ᓴᕿᑎᑦᓯᑉᓗᑎᒃ ᖃᐅᔨᓴᕐᓂᕐᒥ. ᐱᓗᐊᖅᑐᒥᒃ, ᐊᕙᑎᓕᕆᔨᑦ ᒪᑦᓇᖅᐳᑦ ᓴᐱᓐᓇ ᒍᓗᓯᐅᖅᑎᖏᓐᓂᑦ ᐊᒻᒪ 

ᐅᔭᕋᖕᓂᒃ ᕿᑉᓕᖅᑐᓂᒃ ᑯᐊᐳᕆᓴᓂᒃ, ᑲᓇᑕᐅᑉ ᒐᕙᒪᖏᓐᓂᒃ, ᓄᓇᓕᖕᓂ ᒐᕙᒪᒋᔭᐅᔪᓂᒃ, ᕿᑎᕐᒥᐅᑦ ᐃᓄᐃᑦ 

ᑲᑐᔨᖃᑎᒋᖏᓐᓂᒃ, ᐃᓄᑐᖃᕐᓂᒃ, ᓄᓇᓕᖕᓂ ᑲᑎᒪᔨᐅᔪᓂᒃ ᐊᒻᒪ ᐃᓄᒥᐊᓂᒃ, ᖃᐅᔨᒪᔭᒥᖕᓂᒃ 

ᐅᖃᐅᓯᖃᓚᐅᕐᒪᑕ ᐃᑲᔪᖅᑐᐃᑉᓗᑎᒃᓗ ᐊᕙᑎᓕᕆᔨᓂᒃ ᐱᐊᓂᖕᓂᓗᒃᓗᑎᒃ ᐊᒻᒪ ᓇᒻᑐᒃᒥᒃ ᖃᐅᔨᓴᕐᓂᕐᒥᒃ 

ᐱᓕᕆᐊᑉ ᑐᒃᓯᕋᐅᑎᖓᓂᒃ.  

 

 

ᑎᑎᕋᖅᑐᖅ, 

 
ᐃᓕᓴᐱ ᑯᑉᓚᓐ 

ᐃᒃᓯᕙᐅᑕᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 

ᑐᑭᓯᑲᓂᕈᐊᕈᕕᑦ, ᑐᓴᕈᑎᓕᕆᔨᑦ ᐅᑯᓄᖓ ᐅᖃᕈᖕᓇᖅᐳᑦ:  ᕋᐃᔭᓐ ᐱᐊᕆ, ᑎᑎᕋᕐᕕᖕᒥ ᐊᖓᔪᖄᖅ  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

1-866-233-3033 ᐅᕝᕙᓘᓐᓃᑦ rbarry@nirb.ca 

http://www.nirb.ca/
mailto:rbarry@nirb.ca

